
Mazima saak Bununtuza

Biung Istasipal naak a ngaan, Takbanuaz, takihaan Qunhungaz tu
bunun, sasaspat saam a tastulumaq, Ihaan saak lopa ko haan pasnanava-
antikis isnava-an, lusga saam mamas-an a tastu-issuskunan, Tatau ka
bananaz papitu ka binano-az, Anuu naam a masnanava, Masihaldengaz nepa
malkazami, mapisihal taqutaqu zami, maszang saam tastulumag tu
mapakadedaz.

Mazima saak i Bununtuza, mopa isnganan sia Bununtuza ka
malasgabasan a sintusasaus, maqtu pinvo-un a seng-av mapissusling tusaus,
maszang tuza itngangevun salaz tan-a tu tastas. Mananu ka Bununtuza tu
magansiap pasibutbut malastapang tusaus, maki-amin a tastu-asang a bunun
minhamu Kis tonahaan lus-anan tu gani-an, masanpenukan amin i
hulusBununtuza, tipsi-an a bananaz i titipsi, gemulu-an a binano-az
I gemumulu, kuntapisan a bananaz, masanbulale-an amin a binano-az, mun-
anpuk a aza-aza bananaz, heza katnasiiq mapaquu ki davus, ma-aq a
pequdan i davus a tinmamangmang malastapang, tulansanan i duma
malastapang, ma-ag a binano-az a tuhahamu tusaus manahip. Mapataz a
bananaz i babu, mahanat a binano-az i mebabu, ispasigtu ka mebabu, mis-

av, tusaus, malastapang. Ma-aq is masasak in a mebabu ka pulongun in

Ispaka-un, amin a uvavaz-az tu minsuma amin mun-anpuk, pisnahipnahip
tindadankul pisgasibang ita.

Mazima saak i Bununtuza, mopa aza-aza ka Bununtuza manano-az,
masisihal ni-i tu katmang mahau bunun, mindangaz kuzakuza kis talpataz
ata, kopa ka gani-an malisvalavala malisihalsihal miqumis.

Na matinmananu saak mapasnava ki sinpallasBunun tu galinga, na
malasBubunun in saak, na mamenuk in i hulusBununtuza. Manahip saak is
tupa-un bunun tu Bununtuza saak, al tupa tu iska-isag-isaq a, na taqu-ak
amin a bunun tu Bununtuza saak, madudungdung masisihal tu sidug,
mesigabas miqumis haan Tevang tu dalaq ti.

Paaq pu-un, asa ata ka Bununtuza tu mapakasihal, mapakadedaz, mapa-
indangazdangaz, mapatantutungu, mapasaivsaiv, magasmav kuzakuza, ka-a
tu lusga pisletazletaz, magasmava munguma nait matinmananu-a kasui, na
madia in a sina-ima-un a, na maqtu isbaliv mapinsui. Ma-ag sinpaslunun tu
sui ka, siza tu tikis sui isbaliv magma-aq. Ma-ag minutda tu sui ka, aminav
ispadenpus, uu ka, na dungzav in isluun a, na minmadia in su-u aldikusan a

sui, asa mamantuk tu mopa ta.

